Na osnovu Člana 222. Zakona o zdravstvenoj zaštiti («Sl.novine Federacije BiH» broj: 46/10)  i Člana 35. stav (5) alineja 1., a u vezi sa članom 56. stav (1) alineja 8. i članom 64. Statuta Komore magistara farmacije Tuzlanskog  kantona, Upravni odbor Komore magistara farmacije TK na svojoj VIII redovnoj sjednici, održanoj 23.11.2018. godine, donosi:
PRAVILNIK

O SADRŽAJU I NAČINU VOĐENJA REGISTRA ČLANOVA KOMORE MAGISTARA FARMACIJE TUZLANSKOG KANTONA

Član 1.

Ovim Pravilnikom se uređuje vođenje i sadržaj  Registra magistara farmacije, članova Komore magistara farmacije Tuzlanskog kantona (dalje u tekstu: Komora).
Magistar farmacije stiče pravo upisa u registar članova Komore (dalje u tekstu: Registar) nakon položenog stručnog ispita, uplatom upisnine.

Član 2.

Upis u Registar se obavlja na evidencionom listu koji sadrži slijedeće podatke:

· registarski broj magistra farmacije,
· ime i prezime,
· datum i mjesto rođenja,
· JMBG,
· državljanstvo,
· datum upisa u registar,
· broj, datum rješenja o upisu licence,
· broj, datum i mjesto izdavanja licence,
· broj, datum i mjesto izdavanja Univerzitetske diplome,
· broj, datum i mjesto izdavanja Rješenja o položenom stručnom ispitu,

· promjene nastale tokom članstva,

· brisanje iz Registra i razlog brisanja,

· podaci o funkcijama u organima Komore.

Član 3.

Za upis u Registar članova magstar farmacije obavezan je ispuniti pristupnicu, te priložiti sljedeću dokumentaciju:

· diploma farmaceutskog fakulteta, 

· uvjerenje o položenom stručnom ispitu,

· potvrda mjesta prebivališta izdata od strane nadležnog organa,

· uvjerenje o državljanstvu Federacije Bosne i Hercegovine, odnosno Bosne i Hercegovine, 

· ovjerena fotokopija lične karte,

· izjavu o poštivanju deontoloških i etičkih načela struke,

· 2 fotografije.

Dokumenti iz stava (1) ovog člana prilažu se u orgnalu ili ovjerenoj fotokopiji.
Član 4.

Komora donosi odluku o opisu u Registar i dostavlja je Članu Komore.

Član 5.

Magistar farmacije koji ne dostavi sve potrebne podatke za upis u Registar, Komora će pozvati da u primjerenom roku dopluni tražene podatke .

Član 6.
O nejasnim i spornim podacima za upis odlučuje Komisija za farmaceutska pitanja.

Član 7.

O svakoj promjeni podataka iz Člana 2. ovog Pravilnika Član Komore je dužan obavijestiti

Komoru u roku od 30 dana od nastanka promjene .

Član 8.

Nakon upisa u Registar Član dobija Člansku iskaznicu . 
Članska iskaznica se daje za period od 6 godina.

Upravni odbor odbor donosi odluku o obliku, sadržaju i načinu korištenja Članske iskaznice.

Član 9.

Ispis iz Registra, ako su za to ispunjeni uslovi, će se izvršiti:

· prestankom članstva u Komori,
· na zahtjev Člana,
· na zahtjev Suda časti Komore,
· po isteku kalendarske godine za koju nije platio članarinu.
Član 10.

Podaci iz Registra mogu se koristiti samo za potrebe Komore.

Član 11.

Upravni odbor će imenovati osobu koja će voditi Registar, a podaci iz Registra mogu se koristiti samo uz odobrenje Upravnog Odbora Komore.

Član 12.

Sekretar Komore će organizovati  način  prikupljanja,  obrađivanja  i  korištenja podataka iz Registra. 
Upravni odbor može ovlastiti i drugu osobu  da  uz  njega  nadzire  prikupljanje,  obrađivanje  i korištenje podataka iz Registra.

Član 13.

Ovaj Pravilnik stupa na snagu danom usvajanja.
Član 14.

Stupanjem na snagu ovog Pravilnika prestaje da važi Pravilnik o sadržaju i načinu vođenja registra članova Komore magistara farmacije Tuzlanskog Kantona broj: 01-148/14 od 10.04.2014. godine

Broj: 01-870/18




    
     
         

Tuzla, 23.11.2018. godine

PREDSJEDNICA


UPRAVNOG ODBORA KOMORE 


                   Dženita Mišić, mr.ph.


           Aida Smajić, mr.ph.











